
പതിനാറാം കേരള നിയമസഭ

ഒന്നാം സമ്മേളനം

നക്ഷത്രചിഹ്നമിടാത്ത ചോദ്യം നമ്പർ: 1296 30-06-2026-ല്‍ മറുപടിയ്ക്ക്

ദേശീയ സിവിൽ സർവ്വീസ് വോളിബോൾ കായികമേള

ചോദ്യം ഉന്നയിച്ച അംഗങ്ങൾ

ശ്രീ. വിനു ജോബ് കുഴിമണ്ണിൽ

മറുപടി നൽകിയ മന്ത്രി

ശ്രീ. ഒ. ജെ. ജനീഷ്

(കായികം, യുവജനകാര്യം, രജിസ്ട്രേഷൻ,

മ്യൂസിയം, പുരാവസ്തു & പുരാരേഖ വകുപ്പ് മന്ത്രി)

(എ)  മുൻ സർക്കാരിന്റെ കാലത്ത് തിരുവനന്തപുരത്ത് വെച്ച് നടത്തിയ ദേശീയ സിവിൽ സർവ്വീസ്

വോളിബോൾ കായികമേളയിൽ എത്ര സംസ്ഥാനങ്ങളിൽ നിന്നുമുള്ള കായിക താരങ്ങൾ പങ്കെടുത്തു

എന്നതിന്റെ വിശദാംശങ്ങൾ ലഭ്യമാക്കാമോ;

മറുപടി: മുൻ സർക്കാരിന്റെ കാലത്ത് തിരുവനന്തപുരത്ത് വെച്ച് നടത്തിയ ദേശീയ സിവിൽ

സർവ്വീസ് വോളിബോൾ കായിക മേള 2022-23 - ൽ പുരുഷ ടീമിനത്തില്‍ 15 സംസ്ഥാന ടീമുകളും 12

Regional Sports Board (RSB) ടീമുകളും Central Secretariat Delhi ടീമും പങ്കെടുത്തു. വനിതാ

ടീമിനത്തില്‍ 09 സംസ്ഥാന ടീമുകളും 2 Regional Sports Board (RSB) ടീമുകളും Central Secretariat

Delhi ടീമും പങ്കെടുത്തു.

(ബി)  പ്രസ്തുത കായികമേളയ്ക്ക് സ്‌പോൺസർഷിപ്പ് ഇനത്തിൽ ലഭ്യമായ തുകയുടെ കണക്കുകൾ

ലഭ്യമാക്കാമോ;

മറുപടി: പ്രസ്തുത കായികമേളയ്ക്ക് സ്‌പോൺസർഷിപ്പ് ഇനത്തിൽ തുകയൊന്നും ലഭ്യമായിട്ടില്ല.

(സി)  പ്രസ്തുത കായികമേളയ്ക്ക് സംസ്ഥാന സർക്കാരും കേന്ദ്ര സർക്കാരും എത്ര തുക വീതം

ധനസഹായ൦ നൽകി എന്നതിന്റെ കണക്കുകൾ ലഭ്യമാക്കാമോ;

മറുപടി: പ്രസ്തുത കായികമേളയ്ക്ക് സംസ്ഥാന സർക്കാര്‍ 16,79,855/-രൂപ അനുവദിച്ചിട്ടുണ്ട്. കൂടാതെ

കേന്ദ്ര സര്‍ക്കാരിന്റെ Central Civil Services Cultural & Sports Board 2,35,200/- രൂപ

ധനസഹായമായി നല്‍കിയിട്ടുണ്ട്.

(ഡി)  കായികമേളയുടെ നടത്തിപ്പിനായി എത്ര കമ്മിറ്റികൾ, സബ്കമ്മിറ്റികൾ രൂപീകരിച്ചിരുന്നു

എന്നത് വിശദമാക്കാമോ;

മറുപടി: കായികമേളയുടെ നടത്തിപ്പിനായി 18.03.2023 തീയതിയിലെ സ.ഉ(സാധാ)

നം.89/2023/S&YA സര്‍ക്കാര്‍ ഉത്തരവ് പ്രകാരം രൂപീകരിച്ച കമ്മിറ്റികളുടേയും സബ്

കമ്മിറ്റികളുടേയും, മെമ്പര്‍മാരുടേയും വിശദാംശങ്ങള്‍ അനുബന്ധമായി ചേര്‍ക്കുന്നു.



(ഇ)  പ്രസ്തുത കമ്മിറ്റികളുടെയും മെമ്പർമാരുടെയും വിവരങ്ങൾ ലഭ്യമാക്കാമോ;

മറുപടി: കായികമേളയുടെ നടത്തിപ്പിനായി 18.03.2023 തീയതിയിലെ സ.ഉ(സാധാ)

നം.89/2023/S&YA സര്‍ക്കാര്‍ ഉത്തരവ് പ്രകാരം രൂപീകരിച്ച കമ്മിറ്റികളുടേയും സബ്

കമ്മിറ്റികളുടേയും, മെമ്പര്‍മാരുടേയും വിശദാംശങ്ങള്‍ അനുബന്ധമായി ചേര്‍ക്കുന്നു.

(എഫ് )  പ്രസ്തുത കായികമേളയുടെ നടത്തിപ്പിനായി ഏതെങ്കിലും ട്രഷറിയിൽ അക്കൗണ്ട്

തുറന്നിരുന്നോ; എങ്കിൽ ആയതിന്റെ കണക്കുകൾ ലഭ്യമാക്കാമോ;

മറുപടി: കായികമേളയുടെ നടത്തിപ്പിനായി ട്രഷറി അക്കൗണ്ട്, ഉദ്യോഗസ്ഥരുടെ പേരിൽ ബാങ്ക്

അക്കൗണ്ട് എന്നിവ ഒന്നും തന്നെ ആരംഭിച്ചിട്ടില്ല.

(ജി)  കായികമേളയുടെ ഭാഗമായി ഏതെങ്കിലും ഉദ്യോഗസ്ഥരുടെ പേരിൽ ബാങ്ക് അക്കൗണ്ട് തുടങ്ങി

പ്രസ്തുത അക്കൗണ്ടിൽ തുക ക്രെഡിറ്റ് ചെയ്തിട്ടുണ്ടെങ്കിൽ ആയതിന്റെ കണക്കുകൾ ലഭ്യമാക്കാമോ?

മറുപടി: കായികമേളയുടെ നടത്തിപ്പിനായി ട്രഷറി അക്കൗണ്ട്, ഉദ്യോഗസ്ഥരുടെ പേരിൽ ബാങ്ക്

അക്കൗണ്ട് എന്നിവ ഒന്നും തന്നെ ആരംഭിച്ചിട്ടില്ല.

സെക്ഷൻ ഓഫീസർ

